
 
 
 
 
ᒐᕙᒪᒃᑯᓐᓂᑦ ᐃᓄᓐᓄᑦ ᑐᓴᕋᑦᓴᖅ 

ᓄᓇᕗᒻᒥᐅᑦ ᖃᐅᔨᒪᔭᕆᐊᖃᖅᑕᖏᑦ ᐅᖅᑰᓗᐊᕐᓂᐅᑉ ᒥᒃᓵᓄᑦ ᐊᒻᒪ 
ᐋᓐᓂᐊᖃᖅᑕᐃᓕᒪᓂᐅᑉ ᒥᒃᓵᓄᑦ 
ᐱᒋᐊᕐᕕᖓᑕ ᐅᓪᓗᖓ:   ᔪᓚᐃ 17, 2026 
ᐃᓱᓕᕝᕕᖓᑕ ᐅᓪᓗᐊ:   ᐋᒡᒌᓯ 7, 2026 
ᓄᓇᕘᓕᒫᒧᑦ 60 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᓕᕆᖃᑎᖃᖅᖢᑎᒃ ᓄᓇᕗᒻᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 

ᑐᖅᑲᖅᑕᕐᕕᖕᒥᒃ, ᐅᖃᐅᔾᔪᐃᕗᑦ ᓄᓇᓕᖕᒥᐅᓂᒃ ᐅᔾᔨᖅᓱᑦᑎᐊᖁᔨᓪᓗᑎᒃ ᐅᖅᑰᓗᐊᖅᑎᓪᓗᒍ, 

ᐆᓇᓗᐊᖅᑎᓪᓗᒍ ᑎᒥᒧᑦ ᖁᐊᖅᓵᕐᓇᕈᓐᓇᕐᒪᑦ, ᐱᓗᐊᙳᐊᖅᖢᓂ ᓄᓇᕘᒥ ᓱᖏᐅᙵᓂᖃᙱᑦᑐᒥ 

ᐅᖅᑰᓯᕙᓪᓕᐊᓂᕐᒥᒃ.  

ᐅᖅᑰᓗᐊᕐᓂᕐᒧᑦ ᐅᔾᔨᖅᓱᖁᔨᓃᑦ ᐱᑕᖃᕋᔪᙱᓚᑦ ᓄᓇᕗᒻᒥ, ᐊᖏᕐᕋᕗᓪᓗ, ᐃᖅᑲᓇᐃᔭᕐᕕᕗᑦ, ᓄᓇᓕᖕᓂᓗ 

ᓇᑉᐸᖅᑎᖅᑕᐅᓯᒪᔪᑦ ᐋᖅᑭᒃᓯᒪᒐᔪᙱᓚᑦ ᐅᖅᑰᔅᓲᔭᕈᓐᓇᕐᓂᕐᒧᑦ.  

ᐆᓇᖅᑐᖅ ᑭᓇᑐᐃᓐᓇᑦᑎᐊᒥᒃ ᐊᒃᑐᐃᔪᓐᓇᖅᐳᖅ, ᐊᒻᒪ ᐆᓇᖅᑐᒧᑦ ᖃᓂᒻᒪᓯᖅ ᓴᖅᑭᑲᐅᖅᑐᕈᓐᓇᖅᖢᓂ. 

ᖃᐅᔨᒪᓗᒋᑦ ᖃᐅᔨᔾᔪᑕᐅᔪᓐᓇᖅᑐᑦ ᐃᓕᖕᓂᒃ ᐃᑲᔪᕈᓐᓇᖅᐳᑦ ᐃᓕᓴᖅᓯᔪᓐᓇᕐᓂᕐᒥᒃ ᑭᓇᑭᐊᖅ 

ᓂᒡᓚᓱᒋᐊᖃᓕᖅᐸᑦ, ᑕᖃᐃᖅᓯᕆᐊᖃᓕᕐᓗᓂ, ᐃᒥᕆᐊᖃᓕᕐᓗᓂ, ᐃᓗᐊᖅᓴᖅᑕᐅᔭᕆᐊᖃᕐᓗᓂᓘᓐᓃᑦ.  

ᖃᐅᔨᔾᔪᑕᐅᔪᓐᓇᖅᑐᑦ ᐆᓇᖅᑐᒧᑦ−ᐊᒃᑐᐊᓂᓕᖕᒧᑦ ᐋᓐᓂᐊᓕᕐᓂᕐᒧᑦ 

ᐅᖅᑰᓗᐊᕐᓂᕐᒧᑦ ᑕᖃᓂᖅ: ᐊᐅᒪᔮᕐᔪᐊᕐᓂᖅ; ᓂᒡᓚᓱᒃᑐᖅ, ᐅᕕᓂᖓ ᖃᐅᓯᓕᖅᖢᓂ; ᑎᒡᓕᕐᓂᖓ 

ᓴᙲᑦᑐᑯᓘᓗᓂ; ᒥᕆᐊᙳᓂᖅ; ᓂᐊᖁᙳᓂᖅ; ᑕᖃᓯᒪᓂᖅ; ᐃᒥᕈᓗᐊᓕᕐᓂᖅ; ᐊᒻᒪ ᖁᖅᓱᖅᑕᖅ ᐃᑎᕈᖅ. 

ᐆᓇᖅᑐᒧᑦ ᓄᑮᖅᑎᓪᓗᓂ: ᑎᒥᐅᑉ ᐆᓇᕐᓂᖓ ᖁᕝᕙᓯᒃᑐᖅ; ᐆᓇᖅᑐᒥᒃ, ᐸᓂᖅᑐᒥᒃ ᐅᕕᓂᖕᒥᒃ; ᑎᒡᓕᕐᓂᖓ 

ᓱᒃᑲᓕᓪᓗᓂ; ᓇᓗᓕᐅᒪᓂᖅ; ᐅᐃᔾᔭᙳᑲᑕᒡᓗᓂ ᐅᕐᕈᑲᑕᒡᓗᓂᓘᓐᓃᑦ. 

ᐆᓇᖅᑐᒧᑦ ᓄᑮᖅᑎᕐᓂᖅ ᐋᓐᓂᐊᕐᓂᕐᒧᑦ ᑐᐊᕕᕐᓇᖅᑐᖅ. ᑭᓇᑐᐃᓐᓇᖅ ᐆᓇᖅᑐᒧᑦ ᓄᑮᖅᑎᑦᑐᖃᖅᐸᑦ, 

ᑐᐊᕕᕐᓇᖅᑐᒧᑦ ᐋᓐᓂᐊᕕᖕᒧᑦ ᐅᖄᓚᑲᐅᑎᒋᓗᑎᑦ. 

ᑭᒃᑯᑦ ᐊᑦᑕᕐᓇᖅᑐᒦᓛᖑᕙᑦ? 



 

• ᐃᓐᓇᐃᑦ, ᐱᓗᐊᖅᑐᒥ ᐃᓄᑑᔪᑦ, ᓄᑕᕋᓛᑦ ᓄᑕᖅᑲᓪᓗ, ᓯᖓᐃᔪᑦ, ᐊᒻᒪ ᐃᓄᐃᑦ ᑎᒥᒥᒍᑦ 

ᐊᔪᕈᑎᖃᖅᑐᑦ. 

• ᐃᓄᐃᑦ ᒪᒥᔪᐃᑦᑐᒥᒃ ᐋᓐᓂᐊᓖᑦ, ᐃᓚᒋᔭᐅᓪᓗᑎᒃ ᐆᒻᒪᑎᕐᓗᖕᓂᖅ, ᑎᒥᒃᑯᑦ ᓱᑲᖃᓗᐊᕐᓂᖅ, 

ᐊᓂᖅᓵᖅᑐᕐᓂᒃᑯᑦ ᐊᑲᐅᙱᓕᐅᕈᑎᖃᕐᓂᖅ, ᐅᕝᕙᓘᓐᓃᑦ ᐃᓱᒪᒃᑯᑦ ᐊᔪᕈᑎᖃᕐᓂᖅ ᐃᓱᒪᒥᒍᓪᓘᓐᓃᑦ 

ᐊᑲᐅᙱᓕᐅᕈᑎᖃᖅᑐᑦ. 

• ᓯᓚᒥ ᐃᖅᑲᓇᐃᔭᖅᑏᑦ. 

ᖃᓄᐃᒻᒪᑦ ᓯᓚ ᐆᓇᖅᓯᕙᓪᓕᐊᒐᔪᒃᓯᖕᒪᖔᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓄᓇᕗᒻᒥ ᐅᖅᑰᓯᕙᓪᓕᐊᑎᑦᑎᕗᖅ ᐱᖓᓱᐃᖅᓱᓪᓗᐊᖅᑐᒥᒃ 

ᑎᓴᒪᐃᕋᓪᓗᐊᖅᑐᒥᒡᓘᓐᓃᑦ ᓱᒃᑲᓕᓂᖅᓴᒥᒃ ᓄᓇᕐᔪᐊᓕᒫᒥ ᑕᐃᒪᐃᒐᔪᖕᓂᖓᓂ. ᐅᖅᑰᓗᐊᖃᑦᑕᒐᔪᒃᓯᕗᖅ, 

ᐊᑯᓂᐅᓂᖅᓴᖅ, ᐊᒻᒪ ᐅᖅᑰᓗᐊᕐᓂᕐᓴᐅᓪᓗᓂᓗ, ᐊᑦᑕᕐᓇᖅᓯᕚᓪᓕᖅᖢᓂ ᐅᖅᑰᓗᐊᖅᑐᒧᑦ 

ᐋᓐᓂᐊᓕᕈᑕᐅᔪᓐᓇᖅᖢᓂ ᓄᓇᕘᓕᒫᒥ. 

ᖃᓄᖅ ᐱᕙᒌᕙᕆᐊᖃᕐᒪᖔᑦ 

• ᖃᐅᔨᒋᐊᕐᓗᒍ ᓯᓚᓐᓂᐊᖅᑎ ᐊᔪᕐᓇᙱᑦᑕᕌᖓᑦ ᐱᕙᒌᔭᖅᐸᒡᓗᑎᑦ ᐃᖅᑲᓇᐃᔭᕐᓂᕐᒧᑦ, ᓄᒃᑕᕐᓂᕐᒧᑦ, 

ᓯᓚᒥᓗ ᖃᓄᐃᓕᐅᒐᒃᓴᓄᑦ ᓂᒡᓚᓱᖕᓂᖅᓴᐅᔪᓄᑦ ᐅᓪᓗᒃᑯᑦ. 

• ᐊᖏᕐᕋᐃᑦ ᓂᒡᓕᓇᖅᑎᑉᐸᒡᓗᒍ ᐊᔪᕐᓇᙱᓐᓂᓕᒫᖓᓂ. ᐃᒐᓛᑦ ᑕᓗᐃᓪᓗ ᒪᑐᓯᒪᕙᒡᓗᒋᑦ 

ᐅᖅᑰᓛᖑᑎᓪᓗᒍ ᓯᓚᒥ ᐃᒡᓘᑉ ᐃᓗᐊᓂᐅᙱᑦᑐᖅ ᒪᑐᐃᖅᐸᒡᓗᒋᓪᓗ ᓂᒡᓚᓱᓗᐊᓕᖅᐸᑦ. 

• ᐃᒪᖃᑦᑎᐊᖅᐸᒡᓗᑎᑦ ᐃᒦᓐᓇᖅᐸᒡᓗᑎᓪᓗ, ᐃᒥᕈᖅᑰᔨᙱᒃᑲᓗᐊᕈᕕᑦ.  

• ᖃᒥᙶᑐᐃᓐᓇᕆᐊᖃᕐᓂᕐᓄᑦ ᐱᕙᒌᔭᖅᓯᒪᕙᒡᓗᓯ ᖃᐅᒻᒪᒃᑕᔫᑦ, ᐹᑕᓖᖏᑦ, ᐊᓯᖏᓪᓗ 

ᑐᐊᕕᕐᓇᖅᑐᖅᓯᐅᑎᑦ ᐊᑐᐃᓐᓇᐅᑎᑉᐸᒡᓗᒋᑦ. 

• ᖃᐅᔨᒪᓗᑎᑦ ᓇᒧᙵᐅᔪᓐᓇᕐᒪᖔᖅᐱᑦ ᓂᒡᓚᓱᒃᑎᓪᓗᒍ ᐊᖏᕐᕋᐃᑦ ᐅᖅᑰᓗᐊᓕᖅᐸᑦ. 

• ᖃᐅᔨᒋᐊᖅᐸᒡᓗᒋᑦ ᐃᓐᓇᐃᑦ, ᓴᓂᓪᓕᑎᑦ, ᐊᓯᖏᓪᓗ ᐃᑲᔪᖅᑕᐅᔭᕆᐊᖃᑐᐃᓐᓇᕆᐊᓖᑦ. 

ᓄᓇᕗᑦ ᒐᕙᒪᖓ ᖃᐅᔨᓴᖅᐸᓪᓕᐊᕗᑦ ᖃᓄᐃᓕᖓᓂᕆᔭᐅᔪᓂᒃ ᑐᓴᖅᑎᑦᑎᖃᑦᑕᕐᓂᐊᖅᖢᑎᒡᓗ 

ᓄᑖᙳᕆᐊᖅᓯᒪᔪᓂᒃ ᑕᐃᒪᐃᑦᑕᕆᐊᖃᕌᖓᑕ. 

ᒫᓐᓇᓕᓴᐅᓛᓄᑦ ᓯᓚᓐᓂᐊᖅᑕᐅᔪᓄᑦ ᐊᒻᒪ ᑐᓴᖅᑎᑦᑎᔾᔪᑎᓄᑦ, ᐅᕗᙵᐅᓗᑎᑦ www.weather.gc.ca. 

ᖃᐅᔨᒃᑲᕐᓗᒍ ᓄᓇᓕᓐᓂᑦ ᐋᓐᓂᐊᕐᕕᓯ ᐅᖁᒪᐃᓐᓂᕐᓂᐊᕐᕕᓯᓘᓐᓃᑦ ᐊᓪᓚᕝᕕᖓ ᑐᑭᓯᒋᐊᑲᓐᓂᕈᒪᒍᕕᑦ. 

ᐃᓕᑦᑎᒃᑲᓐᓂᕈᒪᒍᕕᑦ ᐅᖅᑰᓯᕙᓪᓕᐊᓂᖓᑕ ᒥᒃᓵᓄᑦ ᓄᓇᕗᒻᒥ, ᐅᕗᙵᐅᓗᑎᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑐᖅᑲᖅᑕᕐᕕᐅᑉ ᐃᑭᐊᖅᑭᕕᖓ.  

### 

 
 

http://www.weather.gc.ca/
https://climatechangenunavut.ca/
https://climatechangenunavut.ca/


 

ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᓵᒪᐃᓐ ᑎᐅᒍᐊᓯᐊᔅ 
ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
Cdeogracias@gov.nu.ca 

ᒫᑭᓐᑖᔅ ᐸᕕᐊ 

ᖃᐅᔨᒪᓂᕐᒥᑦ ᐊᐅᓚᔾᔭᐃᓂᕐᒥᑦ ᖃᐅᔨᒪᔨᑕᖅ 

ᐊᕙᑎᓕᕆᔨᒃᑯᑦ 

867-975-7755 

MPavia2@gov.nu.ca 

